
بۆ  هەوڵێکە بەردەست، یبەرهەمەئەم  :زبەڕێخوێنەری 

بەدواداچوون و کۆکردنەوەو وەرگێڕان و پێشکەشکردنی ئەو هەواڵ و 

زانیارییانەی کە سەبارەت بە کوردستان و کورد لەنێو چاپەمەنیی و 

 لێکرۆژنامە جیاوازەکانی سەردەمی عوسمانییدا بڵاوکراونەتەوە، هەواڵگە

 کە پێمان وایە لەهەموو روویەکەوە گرنگیی و بەهای مێژوویی تایبەتی

خۆی هەیە و کەرەسەیەکی خاوی بەسوودن بۆ نووسینەوەی مێژووی 

نەتەوەییمان. بەداخەوە کە بەهۆی زۆر هۆکاری جیاوازی سیاسی و 

واڵی کورد لەو سەردەمەدا نەیتوانیوە بۆ خۆی هەکەلتوریی، کۆمەڵایەتی و 

و  تۆماربکات اوانەی بەسەریدا هاتوون و لەناوچەکە روویانداوەئەو روود

وە انەلە ئەرشیفێکی تایبەت بەخۆیدا هەڵیبگرێت، تاوەکو نەوەی نوێ بۆ گەڕ

بۆ ئەو سەردەمە مێژووییە و هەوڵدان بۆ راگواستنی هەر وێنەیەک و 

 ستیباسێکی مێژوویی لەوبارەیەوە، بێ کێشە بۆی بگەڕێتەوەو بەئاسانی دە

 هەربۆیە لەم رووەوە، ئەوەی لەئەرشیف و بەردەستی .ان بگەیشتایەپێی

ی دوودەوڵەتانی بیانی و میلەتانی دەوروبەرن سەبارەت بەهەواڵەکانی رابر

 کوردستان و کورد، هەزاران جار لەوانە زێدەترن کەلەبەر دەستی

خۆماندایە، بەتایبەتی دەوڵەتی عوسمانیی کەچوار سەدە ناڕاستەوخۆو 

حوکمی کوردستانی کردووەو جگە لە کورد چەندین میلەتانی راستەوخۆ 

 دیکەشی لەچواچێوەی ئیمپراتۆرییەکەیدا کۆکردوونەتەوە. 

لە  مەوەسەدەی نۆزدەیەزیاتر لەنیوەی دیارە چاپەمەنیی و رۆژنامەکان 

ی رەکئیمپراتۆرییەکەدا دەرکەوتن و لە دواچارەکی ئەو سەدەیەو نزیکەی چا

پەرەیگرت، ئەوەش قۆناغێکی فرە  یەکەمی سەدەی بیستەمدا

چارەنووسسازو هەستیار بوو لەژیانی خودی ئیمپراتۆرییەکە و گەلانی 

پێکهێنەری، قۆناغێک کە گۆڕانکارییەکی گەورە بەسەر جیهان و 

 ناوچەکەدا هات و چارەنووسی میلەتانی ناوچەکەی بەئاراستەیەکی تردا

ت یبەتاۆناغە گرنگییەکی برد. لەبەرئەوە، هەر هەواڵ و زانیارییەکی ئەم ق

بێ هیچ ئامادەگییەک  تیایداو جەوهەرییان بۆ ئێمە کورد هەیە کە 

ەرگی ە بهەر لەم پێناوەدایە ک کەوتبووینە بەردەم رەشەبای گوڕانکارییەکان.

                 دەخەینە بەر دەستی ئێوەی ئازیز. سێیەمی ئەم ئەم بابەتە 

 یاسین سەردەشتی پرۆفیسۆر. دکتۆر                                            

 ٢٠٢٤ ریدیسەمبەی  ١                                                     



 
4 

 شیعرێکی عەینی بۆ گرتنی رەواندز

 

" دیوان بلاغت عنوان عینی " ئەو دیوانە شیعرییەیە کە 

شیعرەکانی عەینی شاعیری تورکی عوسمانیی گرتۆتەخۆ و لەساڵی 

ی ٢٢١-٢٢٠دا، چاپ و بڵاوکراوەتەوە. دیوانەکە لە لاپەڕە ١٨٤٢

گرتنی بۆنەی بە  تێدا بڵاوکراوەتەوە کە عەینیخۆیدا، شیعرێکی 

دا، لەلایەن سوپای عوسمانییەوە بە ١٨٣٦لە ساڵی  رەواندزەوە 

 نەک فەرماندەیی رەشید پاشا، وتویەتی. شایەنی باسە، گرتنی رەواندز

ەسەڵاتی میرمحەمەد و رووخاندنی هەر بەتەنیا لەناوچوونی د

میرنشینەکە بوو، بەڵکو سەرەتایەک بوو بۆ رووخاندنی تێکڕای 

 میرنشینە کوردییەکان و ئەو سەربەخۆییە ناوخۆییەی کە کوردستان

پێی بەدرێژایی مێژووی سوڵتانەکانی پێش سوڵتان مەحمودی دووەم 

 بە ەڵدانەدەناسرا. شیعرەکەی بەناوی " فەتحی قەڵای رەواندز"و پیاه

سوڵتان مەحمود و فەرماندەکەی و وەک روووداوێکی هەر گرنگی 

 مێژووی دەوڵەتەکەی بینیوە. ئەمە وەرگێڕاوی شیعرەکەیە:

 " فەتحی قەڵای رەواندز" 

 اهی عالەم مەهدی دەورانشخودانی ئەم غەزایە 

 جەنابی شای بڵندئاکار شکۆدار حەزرەتی خاقان

 ر هاتەسەر کارانلە وەختێکدا وەکو پەروێز جەهانگی

 لەنێودا یاخی و عاسی نەما و رەنگی نەما روویان

 وەکو رۆمێلی و خاكی ئەنادۆڵیش لەسەر تا بان

 ئەوە ئەو بوو کە فەتحی کرد رەواندز بێ شەڕ و جەنگان

 رەشید پاشای رۆستەم جەنگ قەڵاکەی خستە نێو دەستان

 ئەمەش نوقتەی تەحەول بوو لە مێژووی حوکمی ئال عوسمان  

 ڕکردنەوەی تەویلەی هەمایۆنی بە بارگیری کوردستانپ

 

ی خۆیدا، کە لەرۆژی ٦٧٢رۆژنامەی "جریدە حوادث" لەژمارە 

دا، چاپ و ١٨٥٤ی سوباتی ١٢دووشەممەی رێکەوتی 

لە ویلایەتی بڵاوکراوەتەوە، لە هەواڵەکانیدا رایگەیاندووە کە 

 :شارەزوورە هاوکاریی تەویلەی ناوەندی کراوە بەم شێوەیە

 سەر بارگیر، حەقی بەگی بەڕێوەبەری دارایی ٤والی ئیالەتەکە 

بارگیر،  ٢سەر هێستر، عەبدولڕەحمان بەگی کوڕی حەقی بەگ ٢

بارگیر، عەبدلوغەنی ئەفەدنی  ٢سەفوەت ئەفەندی کاتبی دیوان 

بارگیر، سلێمان ئەفەندی موقتی کەرکوک  ١نوینەری کەرکوک 

 ەڵ ئەفەندی حاجی قادر بەگهێسترێک، عەبدولاقدر ئەفەندی و زەین

کە ئەندامی ئەنجومەنی باڵان یەکی هێسترێک. لەشێخە بەڕێزەکان 

 ٢شێخ عەبدولڕەحمانە )مەبەستی شێخ عەبدولڕەحمان تاڵەبانییە( 

ەکی هێستر...ئیبراهیم ئاغا و عەباس ئاغا کە لە عەشیرەتی داودەن ی

 هێسترێک.

ە: راغیب لەقەزای رەواندزیش کە سەر بە ئیالەتی شارەزوور

حمەد مەحمود ئەندامی ئەنجومەن و ئەبارگیر، حاجی  ٤پاشای قائیمقام 

ئاغای ئەمین سندوق یەکی بارگیرێک. هەروەها ئەمەد عەزیز و 

بارگیر و حاجی ئلیاسی بازرگان و  ١وەیسی ئاغاش یەکی 

 مەحمودبەگی کارمەندی قەڵای ئوراش یەکی بارگیرێک.

ی ذەهر و کروس، لەلایەن دواتر لە قەزاکانی کوتاهیە و ئەسک

ر خانەدان و کابەردەستان و کەسایەتییە ناسراوەکانەوە بە بڕی زۆ

یان ئاژەڵ پێشکەشی تەویلەی ئاوەدان کراوە کە ناوەکانیان و بڕەکان

 هاتووە.    

 گۆڕینی قائیمقامی رەواندز

 

رۆژنامەی "روزنامەء جریدە حوداث" لەلاپەڕەی یەکەمی ژمارە 

ی نیسانی ٢٣رۆژی چوارشەممەی رێکەوتی  ی خۆیدا کە لە٣٦٨

دا، چاپ و بڵاوکراوەتەوە، هەوڵی دانانی کەنعان پاشای ١٨٦٢

ری قائیقامی پێشووی رەواندزی لە قائیمقامییەتی موسڵ و ناردنی می

  میران عومەر پاشای بۆ پۆستی قائیمقامی رەواندز، راگەیاندووە.

 ردنەوەی هەمەوەندەکانبەڵێنی ناسڕەدین شای ئێران بە رادەستک

 

رۆژنامەی " روزنامەء جریدە حوادث " لە یەکەمین لاپەڕەی 

ی ١٥ی خۆیدا، کە لە رۆژی چوارشەممەی رێکەوتی١٦٠٩ژمارە 

دا، چاپ و بڵاوکردۆتەوە، لە خانەی رووداوەکانی ١٨٧١مارتی 

ۆ بنێوخۆدا، باسی لە سەردان و گەشتی ناسڕەدین شای ئێران کردووە 

کانی شیعە و پاش باسکردنی گرنگی بنیاتنانی مەزارە پیرۆزە

ی پەیوەندیی دۆستانە و ئاشتییانەی نیوان هەردوو دەوڵەت و یەکێت

دوو ئیسلامیی، هاتۆتە سەر باسی ئەو پەیوەندییانەی کە لەنێوان هەر

ر کێشمەکێش و ئاڵۆزییانەی کە لەسە ودەوڵەتدا هەبووە سەبارەت بە

هاتۆتەئارا کە کوشتن و سنوور بەهۆی عەشیرەتی هەمەوەندەوە 

دا، برینداری لێکەوتۆتەوە. لەم کاتەشدا کە ناسڕدین شا هاتبوە بەغ

ند هەمەوەندەکان پەنایان بۆ ئەودیوی سنووری ئێران و ناوچەی کەرە

 و زەهاو بردبوو. 

نیازخانی حاکمی قاجاری لە زەهاو، بەهێزێکەوە هەڵیکوتابووە 

عوسمانیی، داوایان  سەر هەمەوەندەکان. کاربەدەستانی دەوڵەتی

ی لەناسڕەدین شا کردووە کە تەواوی هەمەوەندەکان بگرێت و رادەست

ەوە لەسەرەتای رێکخستندەوڵەتی عوسمانیان بکاتەوە. هەروەها پێشتر 

کی نوێیەکان، عەشیرەتی هەورامان وەک هەمەوەندەکان پەنایان بۆ خا

عوسمانیی بردووە، بەڵام کاربەدەستانی عوسمانیی بەگوێرەی 

ی ریعایەتی ماف و یاسای نێودەوڵەتیی، ئەوانیان گرتووە و رادەست

ئێرانیان کردوونەتەوە. ناسڕەدین کەلە رێگای قەسری شیرین و 

و  کرماشانەوە گەڕاوەتەوە ئێران، لەرێگە جاوی بەنیازخان کەوتووە

لەپای کارەکانی شمشێرکی رازاوەی پێ بەخشیوە و تەلەگرافێکی 

لە ژمارەیەک پاش شەڕو پێکدادان  کە لەسلێمانییەوە گەیشتووە

مە هەمەوەندەکان گیراون و رەوانەی سلێمانی کراون، تیایاندا کەری

      کەچەڵ ئامۆزای جوکەڵ و زۆراب یوسف ناوێک زانراون.

عەشیرەتەکانی زێباری و سورچی و گەردی و مزوری و 

 ی و بەرواری خوازیاری جیهادن نکاێور

 

ی رۆژنامەی ٣٩٨اڵێکی لاپەڕەی سێیەمی  ژمارە بەگوێرەی هەو

ی کانونی یەکەمی ٧"وقت" کە لەرۆژی پێنچشەممەی رێکەوتی 

تەکانی ەدا، چاپ و بڵاوکراوەتەوە، سەرۆکەکانی عەشیر١٨٧٦

و بەرواری کە  رێکانیزێباری و سورچی و مزوری و گەردی و 

 سەنلەنێو سنجاغی موسڵی سەر بە ویلایەتی بەغدان: نەجمەدین و حە

کە لەم ماوەیەدا و سەلیم و یوسف و حاجی عەلی و محەمەد ئاغا، 

 چەند سەربازێکیان لە  سربستان گەڕاوەتەوە، هێزێکی شەست هەزار

کەسییان لەگەڵ سراجەدین پاشازادە حسێن بەگ  پێکهێناوەو 

کاربەدەستانی باڵای ویلایەتەکەیان  راگەیاندووە کە یارەزووی 

     کردووە کار بۆ رەوانەکردنیان بکرێت.جیهادیان هەیە و داوایان 

نامەیەکی شێخ عوبەیدوڵلا و شێخ عەبدولقادر لە رۆژنامەی 

 "وقت" دا

 

ی خۆیدا کە لەرۆژی سێشەممەی ٤٧٢رۆژنامەی "وقت" لە ژمارە 

دا، چاپ و بڵاوکراوەتەوە، نامەیەکی ١٨٧٧ی شوباتی ٢٠رێکەوتی 

ستانی و شێخ بەواژۆی شێخ عوبەیدوڵڵا ئەلقادری ئەلکورد

عەبدولقادری ئەلکوردستانی کە هەر شێخ عوبەیدوڵلای نەهری و 

 ئەمە دەقەکەیەتی:  عەبدولقادری کوڕێتی، بڵاوکردۆتەوە،

 ی رۆژنامە بەڕێزەکەتاندا، ئەو نامەیەک بەو پەڕی٤٦٩لەژمارە 

 ەکانیلە لایەن دانیشتووانی موسوڵمانی شار ئیفتیخارەوە خوێندەوە کە

م قاس ردرابوو. ئەوانەی کە لە گەڕەکەکانی تۆپخانە وسنە و سابلاغ نێ

 نیانپاشا و یەنی جامیع سەرقاڵی بازرگانی و کارو کەسابەتن و قسەکا

 غە.جێگەی متمانە و باوەڕە کە سەبارەت بە دانیشتووانی سنە و سابڵا

ن و لەم رۆژانەدا، دانیشتووانی سنووری ئێران، پیر و گەنجی چەکدار

 مانیی غەزای روسیا بکات، ویلایەتی سنە کەچ کاتێک دەوڵەتی عوس

خاوەن هەژدە قەزایە و زیاتر کە ملیۆنێک کەسە، هەروەها شاری 

ا سابڵاغ  کە دە قەزای هەیە و نیو ملیۆن کەس سوننی مەزهەبی تێد

دەژی و هەموویان موسوڵمانن، رەگەزی نێریان لەکەسانی حەوت 

 .فەرمانن ساڵانەوە تاوەکو شەست ساڵان، ئامادە و چاوەڕیی

بۆ نموونە، لە شاری سنە و دەوروبەری، کەخاوەنی سی هەزار 

ماڵ و دووسەد مزگەوت و سی خوێندنگا و دە خانەقایە، 

دانیشتووانەکەی هەموویان ئیسلامی شافعی مەزەهەبن و سەر بە 

رێبازی شکۆمەندی نەقشبەندین. لەنێو شارەکەدا مزگەوتی 

دوو مزگەوتی گەورەن و لە  دارولئیحسان و ئەوی تر دارولئەمانە کە

هەرچوارلای مزگەوتەکانەوە، حوجرە و مەکتەبی ئاینی هەیە کە 

ژمارەی تەلەبەکانی دوو هەزارن. سەرۆکی ئەم مزگەوت و 

خوێندنگایانە، ئەحمەد ئەفەندی سەرۆکی پێشووی موفتییەکانی 

سلێمانییە کە ناوازە و شاێستەی سەردەمی خۆیەتی. شێخ محەمەد شێخ 

 کە فەخرولعولەمایە، سەرۆکی مامۆستاکەنە.یش ئیمامەدین

شێخ شوکورڵڵا ئەفەندی خالیدی نەقشبەندیی، مورشیدی کاملی 

عزو رێبازی نەقشبەندییە. ئەو لە مزگەوتی هاجیرە خاتون سەرقاڵی وە

 ئیرشادە و زیاتر لە سەدهەزار موریدی لەو دەوروبەرە هەیە.

نی دوعای سەرکەوتشێخ عەبدولموئمنی وتاربێژ، لەکاتی وتارداندا 

بۆ سوڵتانی کوڕی سوڵتان، خاقانی کوڕی خاقان "سوڵتان 

ا عەبدولحەمید خان" کردووە. لەم رۆژانەدا، گەورە و بچووک، تێکڕ

چەکدارن و چاوەڕێن شێخ شوکروڵای مورشیدی کامیل، سەرکردەی 

سەربازی جیهادکار دەستنیشانبکات و لەبەرەی قارسەوە، لەسەر 

 ن بەسوپای عوسمانییەوە، پەیوەستبن...خەرجی خۆیان، ئامادە

 هەواڵەکانی کوردستان لە هەفتەنامەی "اخبار دار الخلافة" دا

 

یاری قۆناغێکی زۆر هەست لەکە هەفتەنامەی " اخبار دار الخلافة " 

مێژوویی دەوڵەتی عوسمانیی و کێشە و ململامنێیە نێوخۆیی و 

فەندییەوە لە رۆژانی دەرەکییەکانی، لەلایەن ئەسکەندەر ئە

وە، چاپ و بڵاودەکرایەبە زمانی فارسیی چوارشەممەدا لە ئەستەنبوڵ 

چەندین هەواڵ و ئاماژەی سەبارەت بە کوردستان و کورد لە 

 لاپەڕەکانیدا لەخۆگرتووە.

سەرەتا لە دوالاپەڕەی هەموو ژمارەیەکی چاپکراویدا، وەک 

تان و قەوارەیەکی سەربەخۆ ناوی کوردستانی لەپاڵ وڵا

لە  مەملەکەتەکانی دیکەدا هێناوەو نووسویەتی کە : ئەو نامانەی کە

 وهندستان و کوردستان و ئێران ویلایەتەکانی نێوخۆ و مەملەکاتی 

ێت، عەرەبستان و فەرەنگستان و هاوشێوەی ئەوانە رەوانەی ئێمە دەکر

 ئەو دەستەواژەیەی خوارەوەی لەژێر بنووسن : 

 والی لافەی ئەستەنبوڵ لە شەقامی بابی عئەم نامەیە بگاتە دار الخ

ەن بە ئیدارەی بەشی هەواڵەکانی دار الخلافە ژمارەی ... و بە خاو

     ئیمتیازەکەی ئەسکەندەر ئەفەندی.  

ی خۆیدا، کە لە رۆژی ١٠ئەم هەفتەنامەیە، لە ژمارەی 

دا، چاپ و ١٨٧٧ی شوباتی ٢١چوارشەممەی رێکەوتی 

و لە خانەی "حوادث ممالک  ٧٤بڵاوکراوەتەوە، لە لاپەڕە 

انی کە لە دانیشتووبە واژۆی "س..د" اسلامیە"دا، نامەیەکی داناوە 

کوردستانەوە پێی گەیشتووە کە لە بن حوکمی ئێراندان و ئەمە 

 دەقەکەیەتی:

" پاش سڵاو و پێشاندانی رێز و خۆشەویستی، عەرزی پەیامی 

 سمانیی.  دۆستانی موسوڵمانانی کوردستان بە برایانی ئاینی عو

ئەگەر چی بەهۆی دورییەوە لە ئەحواڵی برایانی رەوشت باشی 

مە ۆژنائیسلام بێ خەبەر و بی ئاگاین، بەڵام بەهۆی بازرگانان و ئەم ر

وە. فارسییەوەوە، ئاگاداری رووداو و پێشهاتەکانین و دەیانخوێنینە

 هەروەها شەو و رۆژ دەستی دوعا و ئومێدی بەدیهاتنی لە بارەگای

بەرزدەکەینەوە، کە بە گەورەیی خۆی رەحمەت و بەرەکەتی  تەعالا

ودا بڕژێنێ و سەلامەتی پاشای ئیسلام و شاهەنشای ئەنام و سێبەری خ

لەسەر زەوی، ئەمیری بڕواداران سوڵتان "عەبدولحەمید" خان 

بپارێزێت و لەبەدکاری رۆژگاری بەدووربکات و سەری دوژمن بە 

زای ڕەسی بڕوادارانە، هەربۆیە نتیغی ئەو ببڕێت . چونکە ئەو فریاد

 خێر بۆ ئەو زاتە لەسەرمان فەرزی عەینە.

بە  لە هەوالەکانی دارالخلافە دا نووسیوتانە کە دەوڵەتی ئێران،

، لەشکرو تۆپی رەوانەی ابەدخو یهاندان و خەڵەفاندەکانی روسیا

شاری کرماشان کردووە و لەگەڵ ئەمیری بڕواداران و خەلیفەی 

جەنگێت و تیغی کینەی خۆی بەڕووی برایانی موسوڵماناندا دە

 ئیسلامدا، دەکێشێت.

 

 یمداشتیم         خود غلط بود آنچە ما پنتما از یاران چشم یاری داش

 ێتی بچاومان لەوە بوو یار یارمەتی بێ   هەڵەبووین وا بوو کە نەگبە

 

ەڵ تووانی سنە کە بریتییە لە بیست ناحیە، لەگشلەبەرئەوەی دانی

 ویانانی سابلاغ و دەوروبەری کە بریتییە لە دە قەزا، هەمودانیشتوو

ان، کوردی سوننە و ئەهلی سوننەت و جەماعەتن، ئامادەن بە ماڵ و گی

اد لە دژی روسیا غەزا و جیه هەرکاتێک دەوڵەتی پایەداری عوسمانیی

 بکات، ئەوا ئەوان سەروگیانیان فیدا دەکەن و دەیکەنە قوربان.

نووری سلێمانییە، لەگەڵ ناحیە و قەزاکانی ویلایەتی سنە کە هاوس

کە بریتین لە زەهاو، جوانڕۆ، پاوە، هەورامانی بچووک، هەورامانی 

گەورە، مەریوان، کڵاتەرزان، ئەسفەندئاباد، لیلاخ، تیلەکۆ، زورد، 

کاورو، ناودەربەند، شالی ئابادو رەوانسەرە، لەگەڵ شاری سابڵاغ کە 

انە و بریتییە لە : تورجان، بۆکان، هاوسنووری رەواندز و ویلایەتی و

سەقز، بانە، شونۆ، لاجان، سەردەشت و ورمێ، هەموو دانیشتوانیان 

بەندیی و قادریین،  نزیک شموسوڵمانی خالیس و خاوەنی تەریقەتی نەق

بە سەدهەزار نەفەریان خاوەنی چەکن و ئامادەن ئەگەر خەلیفەی 

ی دووەم، لەمەیدانی ، شەوکەتمەئاب سوڵتان "عەبدولحەمید" خانعالەم

بانگی بڵند بدات، ئەوا ئێمە بە )لا اللە  جیهاددا بە وتەی پاکی )اللە اکبر(

 الا اللە واللە اکبر( تەواوی دەکەین.

 زهی طرب اگر بکشیم زهی شرف         ور بکشد

 گەر بکوژین سەرفرازین    گەر بکوژرێین بێ نیازین

 

لە رووخسار و  ئێمە، لەگەڵ برایانی ئیسلامی عوسمانییدا،

ان یانمنێوەرۆکدا یەکێتییەکی خودیمان هەیە و لە پێناویاندا لەسەرو گ

درێغی ناکەین. ئەگەر لەم رووەوە دەوڵەتی ئێران کەئێمە لەبن 

ا هەت تەبەعییەتی ئەوداین، لەگەڵمان هاوکۆک بێت ئەوا خێردارە، دەنا

گیان لە جەستەماندا مابێت، بە گەورە و بچووکی شاری سنە و 

 ابڵاغەوە، لەفەرمان و گوێڕایەڵی خەلیفەی ئیسلام ناچینەدەر وس

 لەهەرکوێ فەرمانبدات، ملکەچی فەرمانین. 

 نبە فرما بندگانیم جان و دل بر کف            چشم بر حکم و گوش

    مانچاو لە دەستوور وگوێ بەفەر  بەندەین و گیان و دڵ لەسەردەستان

 

واڵە کە دانیشتووانی کوردستان، راستی ئەم وتەیە و شایەتی ئەم ئەح

بەندەی برایانی عوسمانیین ئەوەیە کە، نزیکەی دە بۆ یازدەهەزار لە 

دانیشتووانی سنە و سابڵاغ لە دارالخلافەی شکۆداری عوسمانیی )واتە 

ئەستەنبوڵ( سەرقاڵی کارو کەسابەتن و لە گەڕەکەکانی تۆپخانە و 

. هەروەها لە ئەنەدۆڵ و یەنی جامیع و قاسم پاشا و فاتح دا نیشتەجێن

رۆمێلیشن. هەروەها دوو فەوج لەوان بۆ غەزا و جیهاد چووبوون بۆ 

سربیا و قەرەتاغ و ئاگریان بەردابووە دوژمنی دین و دوو سەد لەوانە 

بە پلەی شەهادەت گەیشتن. ئەوانە ناویان وەک خەڵکی سلێمانی و 

لەوێ ئەم  دەفتەری سوپادا تۆمارکردبوو ورەواندز و وان و موش لە 

 بابەتە پشتڕاست بکەنەوە بزانن ئایا ئەمە راستە یان درۆ!

پوختەی قسە، ئێمە چاوەڕوانین، شەو و رۆژ دوعای سەرکەوتن 

 نابیدەخوێنین. قوتبولعارفین "شێخ  شوکروڵڵا" نەقشبەندیی لەگەڵ جە

 کانیفەخرولعولاما، کە هەردووکیان لە خانەدانە شێخ "ئیمام ئەددین"

فەریدوززەمان "مەلا عەلی بۆکان"و "سەید مەلا سنەن، لەگەڵ 

 هیدایەتوڵڵا" کە شێخولئیسلامی شاری سابڵاغە و گەورە و سەرۆکی

ان دانیشتووانەکەن، ئەوان دانیشتووان و خەڵکەکە هاندەدەن و خۆسی

خاوەنی چەک و تیغی خەنگن، بە هەموو پێداویستیی و خەرجی و 

 ئەسبابێکەوە ئامادەن بۆ شەڕ.

ز خون کفن سازیمدشمنان را   

 دوستان را قبای فتح دهیم

نگ تزویر پیش ما نبود        

 شیر سرخیم و افعی سیهیم

 شاه بیدار بخت را هر شب

 بدرون دل و بە نیت صاف

 همگی بندگان پادشاهیم

 شا پیداربخت همە وقت

 ما نگهبان افسر و کلهیم

 یو لەوەڵامدا ئاماژە لەم رووەوە، داواکاریمان پێشکەش کردووە

ان دڵخۆشیی و شادییان داوە، ئەمڕۆ لە زەوییدا، پەناگەی موسوڵمان

 خەلافەتی گەورەی عوسمانییە.

 خوا نەخواستە و خوانەکردە، ئەگەر دەوڵەتی پایەدار و بەشکۆی

عوسمانیی رووشی زیان و زەرەر بێ، دانیشتووانی کوردستان و 

ن موسوڵمانانی روسیا، بێ ناونیسان دەمێنن و وەک حەڵوای شیری

 .قوتدەدرێن و ئەوان یەکەمین ئەوانە دەبن کە وەک پارو قوتبدرێن

ەک یبەڵام گونجاو و شایستە ئەوەیە کە برایانی ئیسلام هەموویان 

کە  قسەبن، دەنا سبەی پەنجەی پەشیمانی دەگەزن )کجا عاقل کند کاری

 (لەکوێ عاقڵ دەکات کارێ پەشیمانی لێ ببارێباز ازد پشیمانی / 

ی واویدە رادوەستین و پاشان رووداو و پێشهاتەکان بەتەئێستاکە بەوەن

 لێرەوە پێشکەشدەکەین.

 لەخودای تەعالا داوادەکەین کە هەمیشە دوژمنی دین سەرنگون و

    ژێرکەوتوو بێت "والسلام علی من اتبع الحق و الهدی" 

ئامادەیی و بەشداریی شێخ عوبەیدوڵلا و شێخ جەلالەدین بۆ 

 سیا و پشتگیریی دەوڵەتی عوسمانییجەنگ دژی رو

 

ار ی هەفتەنامەی "اخبار د٩٣بەگوێرەی ئەو هەواڵانەی لە لاپەڕە 

دا هاتوون : جەنابی شێخ ١٨٧٧ی مارتی ٧الخلافة" دا لە رۆژی 

عوبەیدوڵڵا کە لەنێو ناحیەی مەرگەوەری سەر بە ولایەتی وان 

روس نیشتەجێێە، بۆ پشتگیریی لە دەوڵەتی عوسمانیی کە لەدژی 

سوارەی  شیرهەزا ٢٥هەزار جەنگاوەری پیادە و  ٢٥دەجەنگێت ، 

. بداتلە کەسانی بژاردە ئامادە کردووە تاوەکو فەریزەی جیهاد ئەنجام

 ە لەرێگەی والی وانەوە بە تەلەگراف رەوانەی حەزرەتیڵئەم هەوا

 جەنابی پاشای سێبەری خوداش لەسەر زەمین،سوڵتان کراوە و 

 ێکی رازاوە و گرانبەهای بۆ شێخ ناردووە.خەلعەتلەبەرامبەردا 

ی کە لە شێخەکانی رێبازێهەروەها جەنابی شێخ جەلالەدین کە یەک

بەندیی لە سیعرت، هەستاوە بەناردنی کۆمەک و هاوکاریی بۆ شنەق

  سەربازانی برینداری عوسمانیی و بڕی سەدوپەنجا دراوی عوسمانیی

سەر گا  و  سەد سەر مەڕ و نۆ سەر ئێستر و حەوتێزێڕ و س

 ژمارەیەکی زۆر قاپی زیوینی وەک دیاریی پێشکەشکردووە. هەروەها

 مریدەکانیشی گەلێک هاوکارییان بە شێوەی دراو پێشکەش کردووە. 

و  ئامادەن بۆ غەزا لەدژی روسیا رۆژهەڵاتی کوردستان کوردانی

  هاوکاریی دەوڵەتی خەلافەتن 

 

ی خۆیدا، کە ٥٠١رۆژنامەی "وقت" لە لاپەڕەی سێیەمی ژمارە 

دا، چاپ و ١٨٧٧ی مارتی ٢١رۆژی چوارشەممەی رێکەوتی 

" نەوەتەوە، نامەیەکی لەژێر ناونیشانی "نامەیەک لەکوردستااوەبڵاوکر

 بڵاوکردۆتەوە، کە ئەمە دەقەکەیەتی:

ن، " پاش حەمد و سەنا، لاتان ئاشکرایە کە دانیشتووانی کوردستا

نی و پاڕانەوەن بۆ سەربازاپیر و گەنجی، شەو و رۆژ، سەرقاڵی نزا 

، موەحدین و لە سەرتاسەری مزگەوت و مەکتەب و شوێنە پیرۆزەکاندا

فەرمودەکانی کتێبەکانی بوخاری و موسلیم و نوێژی پارێزراوی و 

 تەواوی دوعا خێرەکانی دیکە دەخوێندرێت.

ەی پایەدار شێخ شوکروڵڵا ئەفەندی، کە پیاوێکی چاکەکار و خەلیف

قشبەندییە، لە خانەقاکەی خۆیەوە کە خانەقای تەواوی رێبازی نە

ڵە، هاجیرە خاتوونە لە شاری سنە، بە ئیرشاد و رێنوێنیییەوە سەرقا

رۆژانی هەینی لەمزگەوتی دارولئیحسان، باسی غەزا و جیهاد و 

 وەندیەکێتی ئیسلامی دەکات و فەرمودەکانی پەیامبەر و دەقەکانی خوا

تووانەکە دەدات کە تەواوی دەخوێنێت. ئەو بە جۆرێک هانی دانیش

ە خەڵکەکە فرمێسک لەچاویان دەبارێت. ناوبراو وایکردووە کە گەور

و بچووکی دانیشتووانی کوردستان، لەپێناوی دەوڵەتی پایەبەرزی 

 عوسمانییدا، ئامادەی گیانفدایی بن.

بن لەئامۆژگارییەکیدا بە خەڵکەکەی وت کە ئاگادارشێخی ناوبراو 

پادشای بەرەین وبەحرەین شکۆدار حەزرەتی ئەمیری موسوڵمانان و 

عەبدولحەمید خان، پەلاماری روسیا دەدات و غەزا دەکات. من 

ناوە م پێدەمەوێت لەم پێناوەدا گیانم فیدابکەم، دەئێوەش خەڵکی سنە، لە

 پیرۆزەدا، ئامادەبن گیان و ماڵی خۆتان ببەخشن.   

ندی هەر بەم جۆش و خرۆشەوە، لە حوجرەکەی شێخ یوسف ئەفە

لە مزگەوتی دارولئیحسان، بەگزادەکان و شێخ زادەکان تێکڕا 

کۆبوونەوەو دەستیانکردووە بە هاوکاریی سەربازیی و لەم دۆخ و 

ا و ئاز ساتەدا تەنیا لە دانیشتووانی سنە، |چوار سەد نەفەر لە کەسانی

بەجەرگ ناوی خۆیان تۆمارکردووە کە کەسایەتییە ناسراووکانیان 

 ئەمانەن:

کوڕی شێخ شێخ محەمەد ئەفەندی  ،کروڵلا ئەفەندیشێخ شو

ئیمامەدین ئەفەندی، مامۆستای دارولئیحسان شێخ یوسف ئەفەندی، 

دی، حاکمی شەرع مەلا لوتفوڵڵا ئەفەندی، موفتی مەلا بەهادین ئەفەن

ئیمام جومعە و  حاکمی پێشووی شەرع مەلا هیدایەت ئەفەندی،

دارولئەمان عەلی وتاربێژ شێخ ئەفەندی، بانگبێژی مزگەوتی 

شەن ئەفەندی، مەلاباشی مەلا ئەحمەد ئەفەندی، شێخ سەید محەمەد گوڵ

ئەفەندی، میرزا رەزا وەزیر محەمەد ئەفەندی، موعتەمید میرزا 

 عەبدولغەفار ئەفەندی، فەیزوڵلا خان، حەسەن عەلی خان، مستەوفی

 میرزا، محەمد میرزا بابا، دارۆغە رەحیم ئەفەندی، چاودێری باج

مەد بەگ میرزا ئەبولقاسم، سەرۆکی سەربازە موجاهیدەکان مەح

حاجی سەید ئیبراهیم ئەفەندی. ناوبراو شێخ شوکروڵلا ئەفەندی، 

 ەتی:نامەی بۆ تەواوی قەزاو گوندەکان ناردووە کە ئەمە نێوەرۆکەکەی

، ئەمڕۆ برا ئەی موسوڵمانانی ئەهلی سونەت و جەماعەت

ی روسیاوە لە دۆخێک ێڵبازییموسوڵمانەکانمان بەهۆی بەدکاریی و ف

پەرێشان و شێواودان. بۆ رێگریی و رزگاربوون لەم ئاڵۆزییە، 

 دەوڵەتی عوسمانیی لەبەهاردا ناچارە غەزا رابگەیەنێت.

لەلاتان روون بێت کە خودای تەعالا داوا لە تەواوی موسوڵمانان 

دەکات کە ئەگەر بڕوادارن و خوا و پەیامبەریان خۆشدەوێت و 

ێیانە، ئامادەبن بۆ غەزا و ئەگەر لەو مەیدانەدا بکوژرێن بڕواتان پ

شەهیدن و )و لا تحسبن الذین قتلوا في سبیل اللە( لەلای خوا رووسوور 

و مایەی شانازیی دەبن. هەروەها بەگوێرەی ئایەتی )ان اللە اشتری( 

گیانی خۆتان لە بەرامبەر خۆشییەکانی بەهەشتدەگۆڕنەوە و دەبنە 

گوێرەی فەرمودەی شەریفی )حب الوطن من غازی. هەروەها بە

، الایمان( خۆشەویستی نیشتیمان و پەرۆشی بۆ بەرگرییلێکردنی

 بەڵگەی بەهێزیی باوەڕتانە...

روسیا بە فێڵ و دەسیسە خوازیارە نەک ببێتە خاوەنی موڵکی 

عەرەب و عەجەم، بەڵکو فەرمانڕەوای تەواوی میلەتان بێت و 

و  ە کە روسیا دوژمنی دینی ئیسلامەبەگوێرەی دیدی هەمووان چەسپاو

 هەربۆیە خوێنی دوژمنی دینەکەشمان بۆ ئێمە حەڵاڵە.

 چاوبرسێتیی روسیا تەنیا لەپارچەیەکی خەکەکەمان نییە، بەڵکو

ڤ تەماعی لە تەواوی خەکەکەمانە )چاوبرسێتیی و بەرچاوتەنگیی مرۆ

ڤ لە دنیادا یا قەناعەت پڕیدەکاتەوە یاخود خاکی گۆڕ( کاتێک مرۆ

 ئەندامێکی لەشی موبتەلا و توشت دەرد دەبێت، ئەگەر لانەبرێت و

د چارەنەکرێت، ئەوا تێکڕای ئەندامەکانی لەشی ئەو کەسە توشی دەر

ە ورد و ئازار دەبێت. ئەمێستا روسیا ئەو دەرد و عیلەتەیە و وا وردە

بۆ تەواوی ئەو جەستەیە دەگوازرێتەوە و مەملەکەتەکانی دەیکەش 

 لاک دەچێت.بەهۆیەوە بەهی

 وبۆ نموونە، ئێستاکە لەهستان و چەرکستان و تاغستان و قەریم 

ن تورکستان بەهۆیە ئەو دەردەوە وێران و پەرێشاشیروان و خێوە و 

بوون. فێڵباز و غەدار دەیەوێت کە ئەفغانستان و عەرەبستان و 

عەجەمستان و کوردستان و هندستان و وەلحاسڵ تەواوی خیهان 

 ا وەک حاکمی رەهای بێ شەریک بمێنێتەوە.بگرێت و لە دنیاد

ئەی دانیشتووانی کوردستان، ئاگاداربن کە جڵەونەگرتنی ئەم ئاگرە 

دەبێتە هۆی سووتاندنی هەمووان و ئەم رۆژی دەرفەتە لەدەست مەدەن 

و پشت بە عینایەتی حەق تەعالا ببەستن و ئامادەبن بۆ غەزا. بەم 

ڵڵا ئەفەندی گەیشتۆتە دەستی شێوەیە نامە و رێنماییەکانی شێخ شوکرو

و هەروەها تەواوی ناوچەکانی  انیکتەواوی خەڵکی کوردستان و زانا

کوردستان و شارەکانی سابڵاغ و سنە و سەقز و بانە و بە جۆش و 

خرۆشەوە ئەم داوایانەیان پەسەندکردووە و رادەی هەژانیان بە ئاستێ 

 گەیوە کە وەڵامی نامەکانیان بەخێرایی داوەتەوە...

ەوە بەڵی ئازایان وەک چیای راوەستا و بە ئەسپە رەشەبائاسکانیان

ی ئامادەبوون و لەراستییدا رۆژو شەو چاوەڕوانی دەرچوونی فەرمان

دەوڵەتی عوسمانیین تاوەکو گیانی خۆیان فیدابکەن و ئەمێستا 

ئامادەن. سەدهەزار سەرباز بە تەواویی پێویستییەکانیانەوە 

گات ئەوان نیی کەمێک زیانی پێ بخوانەخواستە دەوڵەتی عوسما

ن دەیانەوێت وەک بروسکە و رەشەبا هێرشبەرن و بۆ بەخشینی گیانیا

هەمووان تامەزرۆن. لەم رۆژانەدا، نامەیەک لەلایەن شێخ عەلی 

نی خێوەوە بۆ شێخ شوکروڵڵا نێردراوە و بۆی نووسیوە کە دانیشتووا

ن و قەزاقەکا خێوە زوڵم و ستەمی ژێنراڵ قوفانک و ژێنراڵ قواچفۆک

 لەبیرناکەن.

بەو شێوەیە کە ستەمی روسەکان دانیشتووانی پاکنەژادی خێوەی 

، ارییگرتۆتەوە و تەواوی ماڵ و منداڵیان کەوتونەتە بەر غەدر و بەدک

و خێوە و  ئێستا ئەو ناوچانە تووشی ئاڵۆزیی و پشێویی بوون

جورجانیە و ککنج و کات و هەزارئەسپ و سواد و کورلیان و 

دور و خارق ق کویلان و ابرسواری و قرەقلباق و صارو چاو

 ریایاوزبک.. ناوچەکانی دیکە، بەتەمان لەسەرەتای بەهاردا لەلای دە

خەزەرەوە لەدژی روسیا بجەنگن و پەلاماربدەن، هەروەها گومان 

دەکرێت ئەم جوڵانەوەیە سەرتاسەرییە فراوانبێت. کورتەی باس، 

وری ئێران و ویلایەتەکانی لە دانیشتووانی کوردستان لەنیو سنو

و  شارەکانی سنە و سابڵاغ لەگەڵ شارەکانی سەقز و بانە  و خاڵخاڵ

تەواوی دانیشتووانەکە کە پێکەوە یەهلی سونەت و جەماعەتن، 

دەوڵەتی شکۆمەندی عوسمانیی کە  رۆژ و سەعاتەن چاوەڕێی ئەو

 . دەرگای جیهادیان بۆ بکاتەوە

یدحەت پاشا و رەئوف پاشا و دەوڵەتمەداران نامیق پاشا و م

عەبدولڕەحمان پاشا کە سەرپەرشتی ئەو لایە دەکەن، دەزانن لە ئێمە 

 بە دڵ و بەگیان دەمانەوێت خزمەتی دەوڵەت بکەین.

 لەراستییدا، ئێمە شەرمەندەین کە ئەم ساڵ لە هاوکاریی مادیی

ە درێغیی کراوە. بەڵام گەلێک لە دانیشتووانەکەی سنە و سابڵاغ ک

ە و ب تەنبوڵن، لە جەنگی سربیا و قەرەتاغدا درێغییان نەکردووەلەئەس

وو جۆشەوە هەواڵی ئەوەتان پێ رادەگەیەنین کە ئێستاکە کوردستان د

 ەوەیکوردستانە، یەکێکیان سەر بەئێران و لەنێو سنووری ئەودایە و ئ

 ئەم . ئێستا دانیشتووانیدیکەش سەر بە دەوڵەتی شکۆمەندی عوسمانییە

انە یەک قسەیان هەیە و سەرۆکی دانیشتووانەکەی ئەم دوو کوردست

 دوو کوردستانەش چوار شێخن: شێخ شوکروڵڵا ئەفەندی لە ویلایەتی

 سنە، سەید مەلا عەلی ئەفەندی لە ویلایەتی سابڵاغ، شێخ محەمەد

بەهادین لەبەری شارەزوور، لە وانیش شێخ عوبەیدوڵڵا ئەفەندی. 

رێکەوتوون و لەسەر خەرجی  چوار سەرۆکەکەی ئەم دوو کوردستانە

 خۆیان، گیانفیدایانە سەد هەزار سەربازیان بۆ یارمەتی دەوڵەتی

     عوسمانی ئامادەکردووە.      

دلاوەرانی  هەواڵیرەوانەکردنی دیلەکانی روس بۆ وان و 

 کوردستان

 

ی ٢٢٤و  ٢٢٣هەفتەنامەی "اخبار دار الخلافة" لە لاپەڕەکانی 

ی ٢٧لەرۆژی چوارشەممەی رێکەوتی ی خۆیدا، کە ٢٨ژمارە 

دا، چاپ و بڵاوکراوەتەوە، هەواڵی گەمارۆدانی ١٨٧٧حوزەیرانی 

 فیرقەیەکی سەربازیی لە شاری ئەرزڕۆم و گرتنی ژمارەیەک دیل لە

سەربازانی سوپای روس بڵاوکردۆتەوە. بەگوێرەی هەواڵەکە 

و  بەوهۆیەی کە ئەوهێزە گەمارۆدراوەی روسیا لە شارەکەدا، ئازوقە

خۆراکی پێویستیان لەبەر دەستدا نییە، هەربۆیە چاوەڕێ دەکرێ 

ەی لەماوەی یەک دوو رۆژدا بەتەواوی خۆیان بەدەستەوە بەن. بەگوێر

ن هەواڵەکە، چەند سەد کەس لە دیلەکانی روس رەوانەی ویلایەتی وا

 نێردراون بۆ ئەستەنبوڵ.کراون و چەند سەد دیلێکی دیکەشیان 

ە ەواڵەدا باس لەوە کراوە کە پێشتر قسە لهەروەها لەژێر ئەم ه

ا ئەحواڵی دلاوەرانی کوردستان و جۆش و خرۆشیان لە هەفتەنامەکەد

نی کراوە و ئێستاکە بەگوێرەی هەواڵە متمانە پێکراوەکان، دلاوەرا

ئازاو بەجەرگی کوردستان کە بەسواری ئەسپە رەشەبا ئاساکان و 

ون، چوار کاتژمێر بەشمشێری تیژیانەوە کە بەخوێنی روسان تین

وون و لە لاجوردی مەیدانیان بەخوێنی روسان ب ەوەانسبەدوای رو

 سوور کردووە و تۆزیان بردوون بە حەوادا.  

 سوتاندنی سەردەشت

 

 هەفتەنامەی "انتباە"  بڵاوکراوەیەک بووە لە ویلایەتی کردید

ک کە لە وکراوەتەوە، بەگوێرەی کورتە هەواڵێڵابەزمانی تورکیی ب

ی کانونی ٢٠یدا هاتووە، کە لە رۆژی ٣لاپەڕەی سێیەمی ژمارە

 دا، چاپ و بڵاوکراوەتەوە، سەردەشت لەلایەن حەمزە١٨٨١دوووەمی 

ئاغاوە کە یەکێکە لە سەرۆکە کوردەکانی عەجەم )واتە ئێران( 

سوتێنراوە. دیارە ئەم حەمزەئاغایە مەبەست لێی هەر هەمزاغای 

هەواڵەکە خوێنەری گەڕاندۆتەوە بۆ  شایانی باسە،مەنگورە. 

 رۆژنامەی "حوادث" لەو کاتەدا. 

 ١٨٨١لە ساڵی  کتێبێکی سلێمانیەلی ئەحمەد فائز

 

ئەحمەد فائز، زاناو قازی شەرعی ناسراوی کورد، کوڕی سەید 

. مەحمود کوڕی سەعید ئەحمەدی کوڕی عەبدولسەمەدی شارەزورییە

دا، لەگوندی گڵەزەردە لە سلێمانی و ١٨٤٢ناوبراو لەساڵی 

 کان ونییەلەخێزانێکی ئاینیی و خوێندەواردا لەدایکبووە. ئەو زانستە ئای

ەو زمانی عەرەبی و فیقهو فەرموودەی لەلای مەلا بەناوبانگەکانی ئ

سەردەمەی کۆمەڵگای کوردەواریی وەک مەلا محەمەد غالب و 

مەلا ئەحمەدی نۆدشی و هەروەها مەلا  مەلامستەفا بەرزنجی و

ڵی ئەحمەدی ناسراو بە "مەلای چاومار" خوێندووە و پاشان لەلای خا

 کە کاک ئەحمەدی شێخ بووە، شەرحی هەندێک لە کتێبە ئاینییەکانی

 .تەواوکردووە

ە دا، وەک مامۆستا لە مەرگە دامەزراو١٨٦١ئەحمەد فائز لەساڵی 

کانی هەر سێ ویلایەتەکەی و پاشان وەک قازی شەرعی لە شارە

 شارەزوور و بەغدا و بەسرە، وەک کۆیە و قەراخ و کوت وناسڕیە و

موسڵ کاریکردووەو پاشان لە ئەستەنبوڵی پایتەختی خەلافەت 

گیرساوەتەوە و لەوێ پۆستی ئەندامی ئەنجومەنی باڵای مەعاریفی 

عوسمانیی وەرگرتووەو هەر لەوێ لەدواساڵی یەکەمین جەنگی 

 .ساڵییدا، کۆچی دوایی کردووە٧٦ا، لەتەمەنی جیهانیید

 ئەمم کتێبەی کەبەناوی "تحفة الاخوان في شرح فتح الرحمان"ە،

 ٦٦لە دا، لەئەستەنبوڵ ١٨٨١تایبەتە بە زانستی کەلام و لە ساڵی 

 .چاپ و بڵاوکراوەتەوەلاپەڕەی قەبارە ناوەنجیدا، 

 وریابە هات هێزی کوردگەل " یا ساریة الجبل"

 

 چیرۆکی "یا ساریة الجبل' لەمێژووی ئیسلامییدا شتێکی باوە و

 وەک جیرۆکێک بۆ "تخاطر / تەلباتی" باسدەکرێت کە گوایە لەساڵی

ی کۆچی لەنێوان عومەری کوڕی خەتاب و ٢٣ی زاینی/ ٦٤٥

سەرکردەی هێزە پەلاماردەرەکانی سوپای عەرەبی ئیسلامی لە 

 .کنانی"، روویداوەجەنگی نەهاوەندا "ساریەی کوڕی زەنیمی 

ی سەعید پاشای دیاربەکری لەکتێبی "مرآت العبر " دا کە کتێبێک

لە ئەستانبول چاپ و  ١٨٨٨مێژوویی گشتییە و لە ساڵی 

بەدا، باس لەم ی ئەم کتێ١٣٩-١٣٨بڵاوکراوەتەوە، لەلاپەڕەی 

رووداوە دەکات و دەڵێت کاتێک ساریە بەهێزێکەوە خەریکی 

و و دارابکەرد بوو، کوردانی فارس گەمارۆدانی شارەکانی بەسا

کۆبوونەوە، شەڕی نێوان کوردان و سوپای ئیسلامیی لەوپەڕی 

 توندییدا بوو، نابەرابەریی لەژمارەی هەردوولادا هەبوو، کاتێک

عومەری کوڕی خەتاب لە مەدینەوە لەوتاری رۆژی هەینیدا، لەسەر 

و رێک لەمینبەرەکە هاواری کرد " یا ساریة الجبل" ئەم دەنگە بەجۆ

ێی دەشتەدا دەنگی دایەوە کە شەڕەکەی تێدابوو بەشێوەیەک ساریە گو

و لێ بوو. پاشان ناوبراو هێزیێکی سەربازیی نارد بۆ گرتنی چیاکە

 کوردانی بەزاند. هەروەها تاڵانیی و غەنائمێکی زۆیشی لەکوردان

دەستکەوت لەوانە گەوهەرێکی بەنرخ کە پێشکەشی خەلیفە عومەری 

 ێنج یەکی تاڵانییەکان، بەڵام ئەو داوای کرد بەسەرکرد لەگەڵ پ

 .سەربازەکاندا دابەشیبکەن

 داننان بە زمانی کوردیی لە دادگاکانی عوسمانییدا

 

دا، ١٨٨٩بەگوێرەی کتێبی یاسایی "مقصد قانون" کە لەساڵی 

رە" لە چاپخانەی "عام"محەمەد خالد"لەلایەن یاساناسی عوسمانییەوە 

ە دا، باس ل١٥٩-١٥٦چاپ و بڵاوکراوەتەوە، لەلاپەڕە لە ئەستەنبوڵ، 

بەندی یاسایی ژمارە دووسەد و هەشتاو شەش دەکات، کە چۆن 

سەر لەەوەی دادوەر بێلایەنیی و تێگەیشتنی تەواوی ئپێویست دەکات بۆ

کەیسەکانی بەردەستی هەبێت و بڕیاری دادپەروەرانەی لەبارەوە 

ان ی لە شایەت و تۆمەتبارەکبارەیەشە دەبێت بە باشی خۆم بدات، لە

ت ێویستێبگات و هەم ئەوانیش لەیەکتر تێبگەن. هەر بۆیە لەم کاتەدا پ

 بە وەرگێڕ دەکات. بۆ نموونە ئەگەر کوردێک بەکوردیی قسەیکرد و

ی نەزانی، دەبێت وەرگێڕێک کوردییەکەی بکات بە تورکیی. یتورک

ووکیان ئەگەریش تۆمەتبار کوردبێ و شایەت تورک بێ، دەبێ هەرد

 لەیەک تێبگەن، هەم کوردییەکە بۆ تورکەکە بکرێتە تورکیی و هەم

یی. خۆ ئەگەر تۆمەتبار و کوردتورکییەکش بۆ کوردەکە بکرێتە 

 انن،شایەت یەکیان کوردبێ و ئەوی تر ئەلبانی کە هیچیان تورکیی نەز

گا داد دەبێ هەم کورد و ئەلبانییەکە لەیەک تێبگەن، هەم وتەکانیان بۆ

تورکیی. بەم جۆرە بەگوێرەی ئەو بەندە، وەرگێڕەکان  بکرێتە

ەی گومان ئەم پێویستییەش لەوەوە سەرچاوێبلەدادگاکاندا پێویستن. 

ەتێکی هەمەرەنگی فرەگەل و ڵدەگرت کە دەوڵەتی عوسمانی دەو

 نەتەوەو رەگەزو کەلتور بوو، لەگەڵ پرۆسەی مۆدێرنە و چاکسازیی

 چاوبگیرێت.  پێویستی دەکرد ئەو فرەگەلییە لەبەر

 ١٨٩١لەسالی  کتێبێکی مەنهەجی سلێمانیەلی ئەمین فەیزی

 

محەمەد ئەمین فەیزی بەگ کوڕی دەروێش عەبدولقادر ئاغایەو 

ایی دا، لە شاری سلێمانیی لەدایکبووە و خوێندنی سەرەت١٨٦٠لەساڵی 

لە حوجرەو خوێندنگەی روشدیەی ئەو شارە خوێندووەو پاشان بۆ 

واوکردنی خوێندنەکەی رووی لەبەغدا کردووەو لەوێ ئامادەیی تە

ی حوزەیرانی ساڵی ٣سەربازیی خوێندووە. دواتر لەئەستەمبوڵ لە

، خوێندنی سەربازی بەشی ئەندازیاری تەواو کردووەو وەک ١٨٨١

ئەفسەرێکی پلەیەک لە هێزی تۆپخانە دەستبەکار بووەو لەچەندین 

ەک بەسرەو بەغداو ئەستەمبوڵ شوێنی جیاوازی ئیمپراتۆرییەکە و

خزمەتی کردووەو چەندین پۆستی سەربازیی و ئیداری لەبەغداو 

موسڵ وەرگرتووە. ئەو لەبەغدا لە مەکتەبی روشدیە مامۆستای 

 دا، پلەی )یوزباشی/ نەقیب(١٨٨٨ی مایسی ٢٥بیرکاریی بووە و لە 

دا، لەلایەن رەجەب پاشای ١٨٩٠ی نیسانی ٢٧ی بەدەستهێناوەو لە 

رماندەی سوپای شەسەمی عوسمانییەوە کراوەتە بەڕێوەبەری فە

 .روشدیەی سەربازی لەبەغدا

فەیزی لە کۆتایی تەمەنییدا، بەهۆی نەخۆشیی جەستەیی و 

بێکەسیی لەبارودۆخێکی شڵەژاودا بووەو لە ناوچەی ئوسکودار 

 لەئەستەمبوڵ دەژیا. پاش ئەوەی لەوێ نەخۆشی تەنگی پێ هەڵدەچنی

 ١٩٢٩ی مایسی ٦یانی چەرمەسەریی، لەرۆژی ساڵ ژ ٦٩و پاش 

 گیانی سپاردو لە قاسمپاشا بەخاک سپێردراوە

ئەم کتێبەی کەبە ناوی ) اجمال نتایج (ە و باسی زانیاریی 

ژمێرەیاریی و جیۆگرافی و مێژوویی و زانستی سروشتی و کیمیای 

لە ئەستەمبوڵ چاپ و بڵاوکراوەتەوە کە  ١٨٩١تێدایە و لەساڵی 

 پەڕەی قەبارە ناوەنجییە و ئەم کۆپییەی ٣٥٢پەڕەکانی ژمارەی لە

 .بەخەتی خۆی پێشکەشی بابانزادە داودبەگ کردووە

 چاکسازیی لەکوردستان 

 

 دا،٤١٥٩رۆژنامەی "ترجمان حقیقت" لە یەکەمین لاپەڕەی ژمارە 

دا، چاپ و ١٨٩٢ی مایسی ٢٠کە لە رۆژی هەینی رێکەوتی 

نیشانی "اجمال احوال / رەوشی گشتی" بڵاوکراوەتەوە، لەژیر ناو

ی بابەتیکی لەسەر مەسەلەی بایەخپێدانی دەوڵەتی عوسمانیی و ویست

سوڵتانی بۆ ئەنجامدانی چاکسازیی لەکوردستان بڵاوکردۆتەوە. 

، راوندبابەتەکە چگە لە پیاهەڵدانی زۆر بەو هەوڵانەی کەلە پێناوەدا 

ندا کردووە، جەختی لە سەر دوو بواری چاکسازیی لەکوردستا

کەهەردووکیان دەچنە خزمەتی چەسپاندنی دەسەڵاتی ئیداریی و 

سەربازیی عوسمانیی لەکوردستان، ئەویش لایەنی دادوەریی و 

 .  ئەمەو جگە لەبواری مەعاریف و پەروەردە سەربازیی و ئاسایشییە.

نووسەر جەخت لەوە دەکاتەوە، کە ئەو هەنگاوانەی لەبواری 

کە کوردستان بەر لە هەر وایکردووە  اونچکاسازیی دادوەریی نر

ان نیزامی و مەدەنی بێت کەپێشتر ناویکاتێکی دیکە خاوەنی دادگای 

نەبیسترابوو، ئەوەی ئێستا بەشێوەیەکی رێکوپێک بەڕێوەدەچن و 

 بەرژەوەندییەکانی خەڵک بەباشی حەل و فەسڵ دەکەن.

 رییپاش چاکسازیی دادوەریی، قسە لە چاکسازیی بواری  ژاندارمە

وە و هێزی ئینزیباتی و دابینکردنی پێویستییە سەرەکییەکانیان کرا

بۆئەوەی جێدەستیان لەرووی چەسپاندی سەقامگیرییەوە دیاربێت، 

ئەوەی کە بەرهەمێکی بەسوود دەبێت بۆ دەولەتی عوسمانیی. 

هەروەها بڵاوکردنەوەی مەعاریف و زانیاریی لەکوردستان بە 

 ییەکان و بە پشتبەستن بە کۆمەڵێکدابینکردنی دامودەزگا سەرەتا

ئەوەی  کەسانی شایستەی خاوەن زانست و زانیاریی گرنگە بۆ

پێگەی دەوڵەت و  چەسپاندنی لەناوچەکەدا رۆڵیان هەبێت لە

 سەقامگیریی دەسەڵاتیدا. شایەنی باسە، گرنگترین هەنگاو کە لەم

 قۆناغەدا لەکوردستان بەپاڵپستی خودی سولتان نراوە بریتییە لە

      دامەزراندنی فەوجەکانی سوارەی حەمیدیە لە عەشیرەتە کوردەکان.

 عەزیز ئاغا: لای ئێمە خانەدان و لای ئەوان قاپییەوان

 

 

بەگوێرەی رۆژنامەی "تصویر افکار" کە لەرۆژی چوارشەممەی 

دا، چاپ و بڵاوکراوەتەوە. عەزیر ١٨٩٦ی تەموزی ١٦رێکەوتی 

الی یە، لە ئەستەنبوڵ لە دەرگای عئاغا کە لەخانەدانەکانی سلێمانی

 .پۆستی سەرقاپییەوانی پێدراوە

 بەحری پاشا بەدرخان یاوەری سوڵتان

 

لە  دا،١٨٩٦لە دوا لاپەڕەی چاپی یەکەمی ئەو کتێبەی کە لە ساڵی 

"جنێف" لە سویسرا سەبارەت بە فەرمانی کوشتنی هەر یەک لە 

داماد مەحمود میدحەت پاشای سەدری ئەعزەمی پێشوو و هەروەها 

ە انەو، لە چاپخانەی میزلەلایەن سوڵتان عەبدولحەمیدی دووەمەوە پاشا

کە لەکاتی گەیاندنی  دراوە وەچاپ و بڵاوکراوەتەوە، ئاماژە بە

فەرمانی کوشتنەکەی، بەحری پاشا کوڕی بەدرخان پاشا، یاوەری 

 حەزرەتی شەهرەیاری سوڵتانی بووە. 

مل پاشای برای، ئاشکرایە، بەحری بەگ، وەک عەلی شا

تارادەیەکی زۆر لەم قۆناغەدا لەشەخسی سوڵتان نزیکبوون و 

تی دەسەڵاتی سوڵتان عەبدولحەمید، پاڵپش یبەدرێژایی قۆناغی یەکەم

کۆشک بوون و لە ئەستەمبوڵ و لیبیا و سوریا پۆستی ئیداریی و 

 سەربازیی بەرزیان وەرگرتووە. 

 دا نەجیب پاشا بەدرخان لە هەفتەنامەی معلومات

 

هەفتەنامەی "معلومات" کە سەرنووسەرەکەی محەمەد تاهیر بەگ 

بووە و رۆژانی پێنجشەممە لەسەردەمی سوڵتان عەبدولحەمید لە 

 خۆیدا، کە لەی  ١٢٠ئەستەنبوڵ، چاپ و بڵاودەکرایەوە، لەژمارە 

نەجیب دا، دەرچووە، وێنەیەکی ١٨٩٨ی مانگی شوباتی ١١رۆژی 

پاشای کوڕی بەدرخان پاشایان داناوە و بە تورکیی و عەرەبیی و 

فەرەنسیی لەسەری نووسراوە: موتەسەریفی خمس خوالێخۆشبوو 

 نەجیب پاشای کوڕی بەدرخان پاشا.

اوە کە هەروەها لە لاپەڕەی دواتر کورتەیەک لەژیانی نووسر

خوالێخۆشبوو نەجیب پاشا، موتەسەریفی خمس، کوڕە گەورەی 

ەندین شوێن و جێگای چساڵ لە  ٣٠بەدرخان پاشایە و بۆ ماوەی 

ویلایەتەکانی شاهانە موتەسەریف بووە و ئارامیی و ئاسایشی 

پاراستوو و لە راوەدونان و قۆڵبەستکردنی ئەشقیاو بەدکاراندا 

  لێوەشاوەیی گەورەی پێشانداوە.

دەرکەوتنی مەسەلەی یۆناندا کە هەروەها ناوبراو لەکاتی 

موتەسەریفی ئەسکوب بووە، کاری بۆ کۆکردنەوەی هاوکاریی و 

 ئابونە کردووە بۆسەربازەکان و چەندین نیشانی ئاڵتونی و زیوین

 وەرگرتووە و پلەی بێگلەربەگی رۆمێلی دووەمی عوسمانی و نیشانی

      مەجیدیی بەدەستهێناوە.  

 ی : یا زۆر باش یان زۆر خراپیسلێمانییە

 

 دا، لە بەغداوە چوومە هەولێر بۆ خوێندن،١٩٨٨کاتێک لە ساڵی 

لە شەقامی شێخ ئەڵڵا چوومە شوقەیەک کە حەرەسەکەی تورکومانێک 

بوو بەناوی مام رەحمان کە خۆشی ژن و ماڵی نەبوو و هەر لەو 

ی: وتیم سلێمانی. وت شوقەیە دەژیا . مام رەحمان وتی خەڵکی کوێی؟

ی یان کەسانێکی زۆر باشن یانیش زۆر خراپ، تۆ لە لسلێمانییە

 منیش پێکەنیم وتم : وەڵا کاکە هەموو شوێنێک چاک و ١کامەیانی؟

 خراپی هەیە، بەڵام ئەوانەی دەردەکەون یان زۆر باشن یاخود زۆر

خراپ. منیش کەسێکی خراپ نیم و ئەوە خەڵکیشە کە دەبێ بە باشت 

 وتی ن و ئەو سیفەتەت پێ رەوا ببینن! مام رەحمان کەمێک راما وبزان

 .ی، بەڵام بە تۆی دەدەملتائیستا شوقەم نەداوە بە سلێمانییە

 ئەمشەو، کە رۆژنامە تورکییە عوسمانییەکانم دەخوێندەوە، ئەم

ی رۆژنامەی ٢٦٨قسەیەی مام رەحمانم کەوتەوە یاد. لەژمارە 

ی کانونی ٢٥شەممەی رێکەوتی "تصویر افکار " کە لەرۆژی پێنج

دا، چاپ و بڵاوکراوەتەوە، باسی لەکەسێکی خەڵکی ١٨٦٥دووەمی 

سلێمانی کردووە بەناوی "محەمەد چاوەش" کە لەگەڵ تاقمێکدا 

بەناوەکانی عوسمان رۆمێلی و مەحمود دالامبالی لە ئەستەمبوڵ 

  .هەستاون بە لێدانی دراوی ساختە و کەلوپەلێکی زۆریان پێ کڕیوە

ی رۆژنامەی "تقویم وقایع" کە لەرۆژی ٤٥٥٨ەژمارە ل

دا، چاپ و ١٩٢٢ی ئەیلولی ١٩چوارشەممەی رێکەوتی 

 بڵاکراوەتەوە، فەرمانێکی سوڵتانی عوسمانی "محەمەد وەحیدەدین"

شا تێدا بلاوکراوەتەوە کە ئاراستەی وەزیری بەحریە ساڵح خلوسی پا

ت بە کراوە لە کابینەکەی تۆفیق پاشادا، ئەوەی سەبارە

 ئەندازیاری هێزی بەحریەیە، کە یەک لەوانە ١٢پلەبەرزکردنەوەی 

 .خەڵکی سلێمانییە و ناوی ئەحمەد نیازی کوڕی نیهاد ئەفەندییە

 پیاوانی کوردستان چاوبەکلن

 

لەناوەڕاستی حەفتاکان سەدەی رابردوو، لە لای بەلەدییەکە 

: "کیلۆی لەبازاڕی سلێمانی، خورمافرۆشێک هەبوو هاواریدەکرد 

 خورما بە ئەلی ...چاوی رشتووە بە کلی " منیش نە دەمزانی ئەلی

ە وات چییە و نە دەمزانی کلی چییە! کاتێک لە باوکم پرسی وتی : ئەلی

 پەنجاییەک و کلیش بۆ جوانی دەکرێتە چاوەوە.

دا، ١٩٠٨ی رۆژنامەی "جریدە" کە لەدوا رۆژی ساڵی ١٣ژمارە 

ی ٣١ی پێنجشەممەی  رێکەوتی چاپ و بڵاوکراوەتەوە واتە رۆژ

، درێژەی باسێکی ئەدەبی سەعید پاشای ١٩٠٨کانونی یەکەمی 

خەندانی تێدا چاپ و بڵاوکراوەتەوە و لەژێر ناونیشانی "زمانی 

رۆژنامەنووس" بەپشتبەستن بە دەقە ئاینییەکان باسی شکۆمەندیی 

دەکات. کاتێک دێتە سەر باسێک سەبارەت بەسورمەی چاو دەقێکی 

ان دێنێتەوەو بۆ شیکردنەوەی دەڵێت بەشێوەیەکە هەندێک پیاو شیعری

 لەکوردستان بۆ جوانی چاویان بەکل دەڕێژن.          

 ژمارەی تەلەفۆنی دوو بابانزادە لە ئەستەنبوڵ

 

تەلەفۆنی ێبەری تەلەفۆنی عوسمانیی و ژمارەی شەشەمین چاپی ر

 کە یەکێک ایە،ی لە ئەستەمبوڵ تێدحیکمەت بابانئۆفێس و ماڵەکەی 

و  بووە لە دامەزرێنەرە سەرەکییەکانی رێکخراوی ئیتیحاد و تەرەقی

وو ئەوکات نوێنەر بهەروەها هەروەها جەمعییەتی تەعالی کوردستان، 

ا ستەفلە پارلەمانی عوسمانیی. هەروەها ژمارەی تەلەفۆنی بابانزادە م

 شی تیایە(، ١٩١١-١٨٣٩)زهنی پاشا 

ی حیکمەت بابان کە لەگەڕەکی مارەی تەلەفۆنی ئۆفیسەکەژ

 ١٣٧٧+٨+٩خەواجەپاشابووە : 

 ٢٠ژمارە بووە :  ٤٤ەکەشی کە لە شەقامی نور عوسمانیە ڵما

 .یە ١٤ئەوەی مستەفا زهنی پاشاش: 

ئیسماعیل حەقی بابان داوای رووننواندن و دژایەتیی نفوزی 

 ئەڵمانیا دەکات

 

ە رە یەکەمی خۆیدا کی ژما٩رۆژنامەی "لسان الاتحاد" لەلاپەڕە 

دا، بە عەرەبیی چاپ و ١٩٠٩ی شوباتی ٨لە بەیروت لە رۆژی 

دا، ئاماژەی  هێڵی بەغداد " بڵاوکراوەتەوە، لەژێر سەردێڕی "

-١٨٧٦بەهەڵوێستی نیشتیمانییانەی و دادپەروەرانەی ئیسماعیل بابان )

انی ( کردووە کە ئەوکات نوێنەری ولایەتی بەغدا بوو لە پارلەم١٩١٣

 وسمانییدا. ع

شایەنی باسە، ناوبراو داویکردووە پێداچوونەوە بە بڕگەکانی 

 گرێبەستی پێشووی دەوڵەتی عوسمانیی بکرێت لەگەڵ ئەڵمانیادا کە

ەوتنی بەغداد، ریک -سەبارەت بە کێشانی رێگەی ئاسنی بەرلین

 لەسەرکراوە، بەوهۆیەی کە رێکەتنەکە لەسایەی رژێمی ئیستیبدادی

کراوەو لەو دەمەدا پارلەمان نەبووە تاوەکو  پێشووی حەمییددا

 نوێنەرانی گەل تانە لە کەموکورتییەکانی بدەن، لەوانە هەژمونی

ا و وڵاتێکی بێگانەی وەک ئەڵمانیا بەسەر بەشێک لە خاکی عوسمانیید

 ئەو ناهەقییانەی دەرهەق بە مافی گشتیی و خەڵک لەو گرێبەستەدا

 هەن. 

ەقی بەگ " پیاوێکی بیرمەند و رۆنامەکە دەڵێت کە ئیسماعیل ح

 ەکاتراستگۆیە بەرامبەر نەتەوەکەی، بەشێوەیەکی دادپەروەرانە داواد

        پشت بە حەق و راستیی دەبەستێت کە گومانی تێدا نییە." و 

بەڵگەیەکی رەسەن بۆ رۆڵی کورد لە دامەزراندنی رێکخراوی 

 ئیتیحاد و تەرەقی دا

 

لەلاپەڕەی یەکەمی ژمارە سێیەمی  رۆژنامەی "لسان الاتحاد"

دا، چاپ و ١٩٠٩شوباتی  ٢٠خۆیدا کە لە بەیروت لە رۆژی 

 چۆن جەمعییەتی ئیتیحاد و تەرەقی بڵاوکراوەتەوە، لەژێر سەردێڕی "

عوسمانیی دامەزرێنرا "دا، هەوڵیداوە پوختەیەک لە نهێنیی 

 ەشدامەزراندنی ئەو رێکخراوە و دامەزرێنەرە بنەڕەتییەکانی پێشک

دا، گەورەترین بومەلەرزەی سیاسییان ١٩٠٨بکات کە لە ساڵی 

اند لەنێوخۆی ئیمپراتۆری عوسمانیی و لەرۆژهەلاتی ناوەڕاستدا خولق

ن بکە و توانیان کودەتا بەسەر دەسەڵاتی رەهای سوڵتان عەبدولحەمیددا

 و قۆناغێکی نوێ بیننە ئارا.

دژایەتی  نووسەر سەرەتا باس لە هەوڵە بەراییەکان دەکات بۆ

ی سەرنەکەوتنیان بەهۆدەسەڵاتی ستەمکاری لە دەوڵەتی عوسمانیی و 

ە ەی کئاشکلرابوونیان لەلایەن سوڵتانەوە. پاشان دێتەسەر ئەو هەوڵان

ا و دواتر لەنێوخۆدا لەلایەن کەسانی وەک نامق کەمال و ئەحمەد رەز

عەلی ئەفەندی و رەفیق مدحەتەوە دران لەپێناو دژایەتی حوکمی 

یبداددا. پاشان  دێتە سەر هەوڵەکانی خوێندکارانی کۆلێجی ئیست

پزیشکی سەربازیی لە ئەستەمبوڵ و لەوێدا ناوی کەسانی کوردی 

-١٨٦٨)اق سکوتیو ئیسح (١٩٣٢-١٨٦٩)وەک عەبدوڵڵا جەودەت

 دەکات. (١٩٠٢

ا نووسەر رۆلی عەبدوڵلا جەودەت لە دامەزراندنی ئەم رێکخراوەد

دیی بەهۆی لێهاتوویی و دڵسۆزیی و پەیوەنبەرزدەنرخێنێ و پێێ وایە 

خی بە چەندین کەسایەتیی ناسراوی دەوڵەتەوە، جێگەی متمانە و بایە

کەسێکی وەک ئیسماعیل ئەفەندی بووە و پەیوەندی و نامەنووسی 

ە ەت لپێشتریشیان لەنێواندا هەبووە. هەروەها دواتریش عەبدوڵڵا جەود

سەرکەوتنی رێکخراوەکە کاری بۆ سەرپێخستن و جێنەوا و لە میسر 

 کردووە.

 دکتۆر عەبدوڵلا جەودەت

 

 

 
 دکتۆر ئیسحاق سکوتی

چاپ و بڵاوکردنەوەی "عشیرت" لەلایەن بەڵگەیەکی چەسپاوی 

 ئەحمەد سورەیا بەدرخانەوە

 

ی و گەڕاندنەوەی ١٩٠٨لەپاش شۆڕشی وەک ئاشکرایە کە 

کاری سیاسی و رێکخراوەیی و دەستووری عوسمانیی، شەپۆلێک لە 

لە  رۆژنامەوانیی ئازاد لە نێو ئیمپراتۆریی عوسمانیی و بەتایبەتی

شاری ئەستەمبوڵ دەستیپێکرد، کوردانی دانیشتووی ئەستەمبوڵیش، 

ی بەتایبەتی بەدرخانییەکان، رۆڵیکی گرنگیان لەبواری کارو چالاک

ی، ەکەدا بینسیاسی و رۆژنامەوانیی کوردیی لەپایتەختی ئیمپارتۆریی

کوڕی ئەمین  "٩٣٨١-١٨٨٣یەک لەوانە ئەحمەد سورەیا بەدرخانی "

 .عالی و کوڕەزای بەدرخانی گەورە بوو

جگە لە چاپ و وەک پێشتر ئاماژەمان پێداوە،  ،ناوبراو 

وکردنەوەی خولی دووەمی رۆژنامەی کوردستان، بەگوێرەی ڵاب

( Revue(     )du monde musulman بڵاوکراوەی فەرەنسیی
یەکی بەناوی "عەشیرەت" بە هەر دوو زمانی تورکیی و بڵاوکراوە

کوردیی لەشاری ئەستەمبوڵ چاپ و بڵاوکردۆتەوە. بەداخەوە 

هەتاوەکو ئێستا باس لە چاپ و بڵاوکردنەوەی ئەم رۆژنامە نیوە 

و  نەدراوە کوردییە نەکراوەو لەهیچ شوێنێکیش وێنەی پێشان

لە ە کە لە بنەڕەتدا گومان ەوەی وایکردووئ .بڵاونەکراوەتەوە

 بڵاوکردنەوەی کرابێت.

تۆر لەم بارەیەوە، بەهاری ساڵی پێرار لەگەڵ برای زێدە ئازیز دک
نەجاتی عەبدوڵڵا، لە دانیشتنێکدا لە ماجدی مۆڵ، باسی ئەم 

دە بڵاوکراوەیەمان کرد و بەڕێزی رای وابوو کە ئەمە "عشیرت" ئاما
 ڵام، بەبلاوبکرێتەوە ێ نەدراوەبووە بۆ بڵاوکردنەوە بەڵام رێگەی پ

من پێداگریم کرد کە "عشیرت" لەلایەن ئەحمەد سورەیا بەدرخان 
 ەسەرلبەفیعلی بڵاوکراوەتەوە و دواتریش باڵی تۆرانی ئیتیحادییەکان 

 ئەم کارەی راوەدویان ناوە. 



 
90 

 ەئەمشەو لەکاتی چاوپێداخشانی رۆژنامە تورکییەکانی ئەو قۆناغ
ی  ١٤٦ی ژمارە ١٥ارەوەی لاپەڕە مژووییە، لە خواری خو

رۆژنامەی "تقویم وقایع" کە رۆژنامەی فەرمی دەوڵەتی عوسمانیی 
ی ٢٥بووە و ئەم ژمارەیەی لە رۆژی چوارشەممەی رێکەوتی 

دا، چاپ و ١٩٠٨ی مارتی ١٠بەرامبەر بە  ١٣٢٤شوباتی 
 بڵاوکراوەتەوە، لەنێو تەواوی ناوی ئەو بڵاوکراوەنەی دیکەی لە

ع" "ئیمراتۆرییەکە چاپ و بڵاوکراونەتەوە، لە ژێر پیتی قەڵەمڕەوی 
دا، ناوی بڵاوکراوەی "عشیرت" یش هاتووە کە لەلایەن ئەحمەد 

ەم کراوەتەوە. بەگوێرەی "تقویم وقایع". ئوسورەیا بەدرخانەوە بڵا
لە "درسعادت" واتە  بڵاوکراوەیە هەفتانە بووە و بەدووزمان

شی ی تورکیی بووە و ئەوەی دیکەکە بەشێک ،بڵاکراوەتەوە ئەستەنبوڵ
 بە کوردیی.     

کورد لە ئەستەنبوڵ لەپاش تایبەت بە دوو کتێبی چاپکراوی 

 کودەتای ئیتحادو تەرەقی

 

لە ئەستەنبوڵ  ١٩٠٩بەگوێرەی ئەو کتێبە پێرستییەی کە ساڵی 

وە، نەتەسەبارەت بەو کتێبانە دانراوە کە لە قۆناغی ئازادییدا بڵاوبوو

بە  ارەتتێبی تێدان تایبەتن بەکورد،  یەکێکیان کتێبیکە سەبناوی دوو ک

 کەوەرێزمانی کوردیی بەناوی "کردجە الفبا" کە لەلایەن "نوری" ناوێ

نووسراوە و ئەوی دیکەشیان کتێبێکی ئەدیب و رۆشەبیری کورد 

لودنامەیە و بەزمانی ( کە مەو١٩٤٠-١٨٧٨کوردزادە ئەحمەد رامزە )

 .کوردیی نووسراوە

نی باسە، مەولود نامە کوردییەکە، پێشتریش لە ساڵی شایە 

ر دا، لەدەرەوەی ئیمپراتۆورییەکە، لەلایەن چاپخانەکەی دکتۆ١٩٠٧

ی  ٤عەبدوڵلا جەودەتەوە، بڵاوکراوەتەوە و لەو رووەوە، ژمارە 

ە، دا، چاپ و بڵاوکراوەتەو١٩٠٧لی ورۆژنامەی "اجتهاد" کە لە ئەیل

ی ێک لە کتێبە نوێیە چاپکراوەکانلە دوا لاپەڕەی خۆیدا، وەک بەش

ن چاپخانەی ئیجتیهاد، ناوی هێناوە و نووسیویەتی کە ئەمە یەکەمی

جارە مەولودنامەی کوردیی بڵاوبکرێتەوە. هەروەها ئەو ناوی 

کتێبەشی هێناوە کە ئەحمەد رامز سەبارەت بە میر بەدرخان 

ن نووسیبووی، وەک کاردانەوەیەک بەرامبەر ئەو ستەمەی کە لەلایە

ش ی بەدرخانییەکان کرابوو لە پاولە تەواسوڵتان عەبدولحەمیدەوە 

   زوان پاشای پارێزگاری ئەستەنبوڵەوە. یرووداوەکەی کوژرانی ر

 دابینکردنی پارە بۆ مەعاریفی کوردستان

 

بەگوێرەی کتێبی بڵاوکراوەی تایبەت بە بودجەی ساڵ کە لەلایەن 

ی دا، لە چاپخانە١٩٠٩سمانیی لەساڵی وەزارەتی دارایی دەوڵەتی عو

 ە بۆ"عامرە" لە ئەستەنبوڵ، جاپ و بڵاوکراوەتەوە، لەو بودەجەیەی ک

ان خوێندنگاکانی سەرەتایی و روشدیە و تەواوکردنی خانەی مامۆستای

بڕی  لە هەرێمەکانی ئەلبانیا و عەرەبستان و کوردستان تەرخانکراوە،

   ملیۆنێک و نیو بەر کوردستان کەوتووە.

 کوردستان لە بودجەی وەزارەتی مەعاریف 

 

 رۆژنامەی فەرمیی دەوڵەتی عوسمانیی " تقویم وقایع" لە لاپەڕەی

ی خۆیدا، کە لەرۆژی پێنچشەممەی رێکەوتی ٨٦١یەکەمی ژمارە 

دا، چاپ و بڵاوکراوەتەوە، مادەیەکی ١٩٠٩ی حوزەیرانی ٢٧

-١٩٠٩)  ١٣٢٨-١٣٢٧بودجەی وەزارەتی مەعاریفی بۆ ساڵی 

( بڵاوکردۆتەوە، کە لەلایەن ئەنجومەنی ئەعیان و ١٩١٠

ی نوێنەرانیسەوە ئەرێ کراوەو واژۆی هەریەک لە عەبدولڕەحمان بەگ

وەزیری مەعاریف و نائیل بەگی وەزیری دارایی و ئیبەاهیم حەقی 

پاشای سەدری ئەعزەم و سوڵتان محەمەد رەشادی پێوەیە. مادەکە 

ان و بۆ هەریەک لە عەربستی بڕی پارەی پێویست تایبەتە بە دابینکردن

کوردستان لەو دوو ساڵەدا و خەرجکردنی لە دروستکردن و 

 ایانتەواوکردنی  قوتابخانە سەرەتاییەکان و روشدیە و خانەی مامۆست

بۆ هەریەک لە ناوچەی عەرەبستان و کوردستان، بەشێوەیە کە بڕی 

ۆنیش بۆ ساڵی و دوازدە ملی ١٩٠٩بۆ ساڵی قروش هەشت ملیۆن 

 ، دانراوە. ١٩١٠

 لابردنی قائیمقامی ئاکرێ

 

کە سوڵتان  ١٩١١ی ئابی ٢٧بەگوێرەی بڕیارێکی فەرمیی لەرۆژی 

محەمەد رەشاد و ئیبراهیم حەقی پاشای سەدری ئەعزەم و خەلیل 

ە پاشای وەزیری ناوخۆ واژۆیان کردووە و لە لاپەڕەی یەکەمی ژمار

ی ئەیلولی ١١ا، لە رۆژی ی رۆژنامەی "تقویم وقایع"د٩٢٣

ێ دا، بڵاوکراوەتەوە، مەحمود ئەفەندی قائیمقامی قەزای ئاکر١٩١١

ای ئەفەندی قائیمقامی پێشووی قەز زەزیلعلابراوە و لەشوێنی عەبدو

 شەمدینان دانراوە. 

 ئاوی شیرینی کوردستان لە رۆژهەڵاتی رووباری کارون
 

 

لە  ١٩١١ بەرگی یەکەمی "یکی محیط معارف" کە لەساڵی

، ی خۆیدا٨٧چاپخانەی حوریەت لە ئەستەنبوڵ چاپکراوە، لە لاپەڕە 

ئاماژەی بەوە داوە کە ئەو ئاوە شیرینەی لە بەری رۆژهەلاتی 

ە کارونەوە دێت سەرچاوەکەی لە چیای لوڕەوە یان چیای ئەهوازەوەی

کە کوردێکی زۆری لێیە، هەر بۆیە جگە لە ئاوی تستر بە ئاوی 

 .ەبرێتکوردستانیش ناود

 کێشەی میراتیی و ئاژاوەی شەمدینان

 

ی خۆیدا، ٨٠٩١رۆژنامەی "صباح" لە لاپەڕەی دووەمی ژمارە 

دا، چاپ  ١٩١٢ی مارتی  ٣٠کە لەرۆژی شەممەی رێکەوتی 

لەژێر هەواڵێکی پەیامنێرەکەیانی لە شەمدینان، وبڵاوکراەتەوە، 

 ەڵێت کە بڵاوکردۆتەوە و د ناونیشانی "رەوشی شەمدینان" دا،

لەماوەی دوو ساڵی پێشوودا، کۆمەڵێک رووداوی تاڵ و ناخۆش و 

 ئازاربەخش لاپەڕەی ژیانی قەزای شەمدینانی گرتۆتەوە و وا وردە

وردە خەریکە بەرەو چاکبوون دەڕوات و خەڵکەکەی خەریکە 

ار بەهیمەتی کدەکەونە قۆناغێکی فەرحانی و ئاسوودەیی. لەم رووەوە 

ئیسماعیل حەقی بەگی والی وان و انەی و هەڵسوڕانی دووربین

 هەوڵەکانی جەودەت بەگی موتەسەرتیفە نوێکەی هەکاریی، هەروەها 

خەریکن ئەو دۆخە پڕ ئازارە رادەماڵن و هەنگاوی کاریگەر بۆ 

 چارەسەرکردنی دەدەن.

ئەو کێشەیەی میراتییەی کە لەنێوان کەسانی زۆر نزیکی 

و وایکرد ئەمساڵ دە  ناوچەکەدا هەیە، ناکۆکیی لێ کەوتۆتەوە

 پازدەکەسی بێگوناەی عوسمانیی بکوژرێن و چەندین خێزان بێ باوک

ی و بێنەوا و بێکەس بمێننەوە.  بەزمەکەش لەنێوان بنەماڵی سادات

ی و شەمدینانەم بەتایبەتی سەید تەها و عەبدوڵلا ئەفەندی و ناکۆکی

ێک رقابەتی ملهوڕانەیان گەیشتۆتە دۆخێک، کە هەر یەکەیان تاقم

چەکداریان رەوانەکردووە تاوەکو قەڵای سەرەکیی شەمدینان 

بگرنەدەست و لەوێشەوە رەوانەی قەڵای وانیان بکەن. هەوڵە 

جدییەکانی والی حەقی بەگ و جەودەت بەگی موتەسەریف لەلایەن 

 تەواوی خەڵکی هەکارییەوە مایەی پێزانین بووە و هیوادارین ئەم

   نەوە.خۆیان بکەن و لەمە پاشگەز ببساداتانەی ناویان براوە ئیسلاحی 

دانیشتووانی سابڵاغ بە دەرچوونی سەربازانی روس لە 

 شارەکەیان شادمانن

 

ی خۆیدا کە ٩٠١٧رۆژنامەی "صباح" لەلاپەڕەی یەکەمی ژمارە 

ی تشرینی یەکەمی ساڵی ٢٥لەرۆژی یەکشەممەی رێکەوتی 

-ن تێکیدا بەناونیشنی "ایرااپ و بڵاوکراوەتەوە، لەبابەچدا، ١٩١٤

اسی بروسیە" دا و لەژێر ناونیشانی لاوەکی "چۆڵکردنی سابڵاغ" دا ، 

وشی شاری سابڵاغ کردووە و نووسویەتی کە بەگوێرەی ەلە ر

رۆژنامەکانی ئێران، سەربازانی روس لە هێزی پیادە و سوارە و 

تۆپچی، لە سابڵاغ چوونەتە درەوە و تەنیا سی قازاقێکی روس لە 

شارەکەدا ماونەتەوە. دانیشتووانی شارەکە بۆ بۆنەی رۆیشتنی 

 سەربازانی روس لە شارەکەیان خۆشیی و شادمانییان دەربڕیوە. 

لەرۆژهەڵاتی  قەرەنی بەگ سیمبولی بەرخودان دژی روسەکان

 کوردستان

 

دا لە ئەستەنبوڵ ١٩١٦سلێمان نظیف، لەو کتێبەیدا کە لەساڵی 

بطاریە ایلە آتس " لە چاپخانەی عامرە، چاپ و بەناونیشانی "

وڕە کبڵاویکردۆتەوە، لە دوو ناونیشانی جیاوازدا ناوی قەرەنی بەگی 

چواردە ساڵانەکەی بایز ئاغای سەرۆکی خێڵی مەنگوڕی هێناوە و 

وەک قارەمانێکی بەرجەستەی یەکەمین جەنگی جیهانیی دژی 

 روسەکان ناوی هێناوە. 

ا کاندەوەیسی قەرەنییە" لە نێو خێڵە کوردئەو دەڵێت کە بەهۆی "

 ناوی قەرەنی بڵاوە. سەرەتای جەنگ هێزی سەربازیی عوسمانییەکان

ناوچەی ئازەربایجانیان گرت بۆئەوەی رێگە لە روسەکان بگرن کە 

ی ئاغابێنە ویلایەتی موسڵ کە هاوسنوور بوو لەگەڵ ئازەربایجان. بایز

 .بەم هێزەوە پەیوەستبوونشوێنکەوتوانییەوە خێڵی مەنگوربەخۆی و 

پاش ئەوەی روسەکان پەلاماری پێجەوانەیان دەستپێکرد و هاتنە 

شەڕێکی ناوچەکە، لە ناوچەی سڵدوزی نێوان سابڵاغ و گۆمی ورمێ، 

 قورس روویدا، کە شەش کاتژمێری خایاندو روسەکان تاروماربوون .

لەم شەڕەدا، قەرەنی بەگی کوڕە چواردە ساڵانەکەی بایز ئاغا، 

انی ە گیقارەمانێتییەکی لەرادەبەدری لێبینراوە و بەهۆی بریداربوونیەو

 سپاردووە. 

نووسەر دەڵێت کە قەرەنی بەگی ئازا و بەجەرگ، بە 

خەنجەرەکەیەوە هەڵیکوتاوەتە سەر سێ سەربازی روس و کوشتونی 

ئەو مردنی و بەهۆی برینەکەیە بۆ خۆشی دوای گیانی سپاردووە. 

تێکی گەورە لەقەڵەمدەدات و وەک شەهیدێک قەرەنی بەگ بە خەسارە

 ا.ناوی دەبات کەناوی جۆتە تۆماری شەهیدانی رێگای خودا و پادشاد

 کاری سمکۆش تەواوبوو

 

"استقبال" کە لە رۆژی چوارشەممەی  رۆژنامەیی ٧١٥ژمارە  

دا، چاپ و بڵاو کراوەتەوە، لە ژێر ١٩٢٢ی ئەیلولی  ٢٠رێکەوتی 

ل سەرەوەدا، باسی لە شکستی جوڵانەوەکەی ئیسماعیئەو ناونیشانەی 

ئاغا )سمکۆ( ی سەرۆکی خێڵی شکاک لە رۆژهەڵاتی کوردستان 

ە لکردووە و پێی وایە کە سمکۆ بە هاندانی ئینگلیز، چواردە ساڵە 

ە دۆتیزی نارێجەنگ و ململانێدا بووە دژی ئێران و بەودواییە ئێران ه

 سەر و شکاندوویەتی.

ت کە بە گوێرەی زانیاریی بەدەستهاتوو لە رۆژنامەکە دەڵێ

ان سەرچاوەی متمانەپێکراوەوە، مەیدانی چالاکی سمکۆ لەناوچەی نێو

ی ئێران لە چەند پەلامارێکدا توانیویەتمێ و سابڵاغدا بووە و رو

گورزی لێبدات و دواجار بەشێوەیەک تێکشکاوە کە بەخۆی چەند 

 بەمجۆرە پاش ئەوەیکەسێکەوە ناچاربوو پەنابەرێتە بەر تورکیا. 

ە لرەشاش و چەندین کەلوپەلی سەربازییان  ١٠تۆپ و  ٥ئێرانییەکان 

  سمکۆ گرتووە، کاری سمکۆ تەواو بووە.   

 لەسێدارەدانی شێخ عەبدولقادری شەمدینی

 

رۆژنامەی تورکیی "صوک ساعت" لەلاپەڕەی یەکەمی ژمارە 

ی حوزەیرانی ٣١وتی ی خۆیدا، کە لە رۆژی دوو شەممەی رێکە٨١

دا، چاپ و بڵاوکراوەتەوە، بە مانشێتی گەورە لەژێر وێنەی ١٩٢٥

ەنێو ل ناپاکان چیدی لەسێدارەدانی شێخ عەبدولقادردا، نووسیویەتی :"

یی بە پشتگیرتورکیادا بە شاراوەیی نامێننەوە، کوردستانی سەربەخۆ 

یی . بە پرۆپاگەندەی ئاینیی و کۆنەپەرستننمەزرێدەدا ئینگلیز

یر و دانیشتووانی ئەستانبول و ئەزم. سێننولایەتەکانی رۆژهەڵات هەڵ

قۆنیە و بروسە بۆ یاخیبوون هاندەدەن، وەحیدەدین لەم وڵاتە 

 عەبدولقادری لەسێدارەدراو دەدەرێ"رۆیشتووە، بڕیار لە سوڵتانێتیی 

لەژێر وێنەکەشدا نووسراوە :" بڕیاری دادگای سەربەخۆیی 

 ەسێدارەدانی دوو خائین"دیاربەکر بە سزای ل

رۆژنامەکە نووسیویەتی کە عەبدولقادری خائین و هاوڕێکانی 

ەو چۆن دەستگیرکراون و چ بەڵگەنامەیەکیان لە ماڵەکەیان دەرهێناو

او. چۆن خیانەتان سەلمێنراوە لەیەکەم ژمارەی دواتردا دەخرێتەبەرچ

هەواڵنێری تایەبتمان لە دیاربەکر لە رێگەی دەستەی دادگای 

ەربەخۆی رۆژهەڵاتەوە ئەو بەڵگانەی دەستکەوتووە و س

نی رۆژنامەکەشمان پەرۆشە کە تیشکیان بخاتەسەر. بەتایبەتی دانوسا

کە  عەبدولقادر و کوێر سەعید نیزامەدین بەگ لەگەڵ کەسێک

. ئەو بەڵگانە و شیعرەکانی  بەنوێنەری ئینگلیز تێگەیشتوون

 کەینەوە..عەبدولقادر لەلاپەڕەی رۆژنامەکەمان بڵاودە

یەکەمین دادگایی شێخ سەعیدیش،  سەبارەت بە وردەکاریی

رۆژنامەکانی وەقت و وەتەن ی هاوڕێمان ئەمڕۆ دایدەبەزێنن،  

   هەربۆیە لەو بەشە خۆ بەدوور دەگیرێت.    

